
Bio je medu prvim bosanskim muslimanima koji
su stupili u redove Prve proleterske brigade, nepuna
tri mjeseca nakon njenog formiranja, “u malom bo-
sanskom gradi¢u Rudom, 22. decembra, 1941. go-
dine” Kao osnovci iz generacije pedesetih (dakako,
onog vijeka) taj smo datum slavili kao Dan armije,
s “titovkama” na glavi, s pionirskim maramama oko
vrata i s ushi¢enjem u srcu, deklamujudi: “Stupaj, slav-
ne zastave razvij, ponosna Celi¢na zbita...” U tom dac¢-
kom stroju, kao “pioniri maleni’, mi smo bili “vojska
prava” i ¢vrsto vjerovali da smo Titovi, a Tito nas...
U jednoj od takvih prigoda, s pocetka $ezdesetih, ¢ini
mi se da je bio Dan armije, prvi puta sam vidio Ekre-
ma Durica u uniformi visokog oficira JNA... Mi smo
ve¢ puno znali o Prvoj proleterskoj... partizanskoj le-
gendi...iz udzbenika, filmova, stripova, ali prvi puta
nam se tada ukazala prilika da vidimo i razgovaramo
sa jednim proleterom “uzivo” i to—iz naseg grada. S
divljenjem, otvorenih usta gutali smo svaku njegovu
rije¢... Nije to $ala. Njega i njegove drugove u parti-
zane je primio li¢no vrhovni komandant Josip Broz
Tito... Mnogo puta kasnije, u drugacijim prigodama i
sasvim drugim okolnostima, susretao sam se sa Ekre-
mom Duri¢em i mnogo puta slusao tu istu pricu...
Nekad u opsirnijoj, nekad u skracenoj verziji. Meni je
ipak najbolja bila ona koju sam prvi put slusao dale-
kih $ezdesetih, s pionirskom maramom oko vrata, kao
dak Osnovne $kole “Mitar Trifunovi¢ — U¢o” (sada je
to Druga osnovna $kola) u Gracanici...

Ljudi odlaze, ostaju price i sjecanja...

Zapisujem ono $to znam o rahm. generalu Ekre-
mu Duri¢u, jednom od posljednjih iz Prve proleterske
— i njegovim drugovima...

Neposredno pred izbijanje Drugog
svjetskog rata, Ekrem Duri¢ je pripadao
onim omladinskim grupama (u kasnijoj
komunistickoj historiografiji oznacavaju se
kao “napredna omladina”), odnosno prvim
dackim i omladinskim kruzocima i ¢italac-
kim grupama pod neposrednim uticajem
politickih koncepcija i ideja KPJ i Skoja koje
je u to vrijeme po Gracanici propagirao
Velo Suput, beogradski student, povezan
ilegalno sa Cvijetinom Mijatovi¢em i jo$
nekim istaknutim komunista u Tuzli.

Invazija Njemacke na Kraljevinu Ju-
goslaviju i njena propast u aprilskom ratu
1941., potom formiranje NDH pod patro-
natom fagistickih sila, hrvatska nacionali-
sticka euforija i ustaska represija pokrecu
na otpor i ustanak, u prvom redu ugrozeno
srpsko stanovnis$tvo, ali i ostale antifasistic-
ke i projugoslovenske snage, na Cije se Celo
nakon opceg rasula, stavlja KPJ. Sredinom
ljeta 1941. godine, jedan od Cetiri najzna-
Cajnija ustanicka centra u Bosni i Hercego-
vini bio je Ozren (planinski lanac juzno od
Gracanice), na kojem ustanak izbija 28. 8.
1941. godine, pod neposrednim rukovod-
stvom predratnog komunistickog ilegalca
Todora Vujasinovica.

Clanovi KPJ i spomenuti omladinci iz
Gracanice koji su bili pod uticanjem KP]J,
medutim, nisu ucestvovali u pripremama
tog ustanka, niti su se prikljucili ustanic¢-
kim snagama ¢ak ni kada je jedna manja
naoruzana skupina, 23. 8. 1941, na sam
dan ustanka, nakratko upala i opljacka-
la Gracanicu. Kako je ve¢ historiografski
utvrdeno, za tu suzdrzanost i neobi¢nu
pasivnost bilo je vise razloga. Kao prvo,
hapSenjem sekretara organizacije KPJ u
Gracanici Vele Suputa (koji ¢e se kasnije iz
tuzlanske bolnice prebaciti u Beograd) bilo
je potpuno razbijeno i obezglavljeno dota-
dasnje kakvo-takvo komunisticko jezgro u
Gracanici, koje i onako nije imalo dovoljno
iskustva i odlu¢nosti da nesto konkretno

preduzme protiv rezima. Drugi razlog je
bio nedostatak jasnih instrukcija od viseg
partijskog rukovodstva u Tuzli i Sarajevu sa
kojima su veze i kontakti bili jako oteZzani
ili u prekidu. I kao trece, treba imati u vidu
da su ozrenski ustanici, pa i oni koji su upa-
li u Gracanicu, 23. 8. 1941. godine, pored
komunistickih, na svojim kapama nosili i
Cetnicka obiljezja, prema nekim kazivanji-
ma — pola — pola... Razumljivo je $to tako
“$areno” obiljezeni ustanici nisu mogli za-
dobiti simpatije u pretezno “muslimanskoj”
Gracanici, bez obzira $to ih u to vrijeme
nije predvodio neki Cetnic¢ki vojvoda, ve¢
poznati komunisticki ilegalac.

Te vruce ratne jeseni 1941. godine, u
jeku zestokih sukoba domobranskih jedini-
ca i ozrenskih ustanika, posebno duz pruge
Doboj — Tuzla i Doboj — Maglaj, nekoliko
omladinaca iz Gracanice, pripadnika tako-
zvanih naprednih omladinskih grupa odlazi
iz rodnog grada na dalje $kolovanje, uglav-
nom u tehnicku skolu i Serijatsku gimnaziju
u Sarajevu. U toj grupi bili su Ekrem Duri¢,
Hajrudin Mehinagi¢, Salih Osmanbegovi¢
i Hazim Vikalo (iz Sladne). Oni ¢e se samo
za nekoliko mjeseci, zajedno sa grupom sa-
rajevskih mladih komunista, na¢i u redovi-
ma tadasnje najelitnije partizanske jedinice
— Prve proleterske.

U nekim starim hronikama o tom
“bjegstvu u partizane” zabiljeZeno je otpri-
like sljedece: na osnovu odluke Mjesnog
komiteta Komunisticke partije Sarajevo,
a po direktivi Vrhovnog $taba Narodno-
oslobodilacke vojske i partizanskih odreda
Jugoslavije (Tito na savjetovanju u Ivancici-
ma, januara 1942. godine) da se tek formi-
rana Prva proleterska brigada popuni akti-
vistima NOP-a iz Sarajeva, prvenstveno iz
redova muslimanske i hrvatske nacional-
nosti, 8. marta 1942. godine iz okupiranog
Sarajeva na slobodnu teritoriju (preko Mi-
ljevine i Trnova) izaslo je ukupno 13 ¢lano-
va SKOJ-a (pitomaca «Narodne uzdanice»
i Serijatske gimnazije) i u Vrhovnom tabu,

koji je bio stacioniran u Foci, rasporedeno
u Prvu proletersku brigadu.! Clanovi ove
grupe donijeli su postu Mjesnog komi-
teta KPJ iz Sarajeva i posiljku lijekova za
promrzle ucesnike Igmanskog marsa, koji
su se lijecili u partizanskoj bolnici u Foci.
Njihov odlazak u partizane bio je od Sireg
politickog znacaja za pokret, sto potvrduje
i ¢injenica da ih je u Fodi, prije rasporeda u
partizanske jedinice, licno primio i pozdra-
vio vrhovni komandant partizanske vojske
Josip Broz Tito.?

Od cetvorice spomenutih Gracanlija,
koji su tada primljeni u redove Prve pro-
leterske, Hazim Vikalo je poginuo neko-
liko mjeseci nakon stupanja u Brigadu,
dok su ostala trojica—Duri¢, Mehinagi¢ i
Osmanbegovi¢ sve do oslobodenja Beogra-
da, 20. oktobra 1944. godine ostali zajedno
kao borci i rukovodioci u Prvoj proleter-
skoj brigadi, predeverali ¢itav ratni put te
slavne jedinice i kao mladi prekaljeni ratni-

1 U toj grupi bilo je pet daka iz Serijatske gimnazi-
je i osam iz Internata «Narodna uzdanica»: Sulejman
Omerovi¢ Car, Asim Pervan, Omer Pezo, Ekrem Duri¢,
Mesud Smailbegovi¢ Karamba, Nedib Tatarevi¢, Dervis
Susi¢, Hajrudin Mehinagi¢, Hasan Idrizbegovi¢, Salih
Osmanbegovi¢, Hazim Vikalo, Nail Lugi¢ i Muharem
Hajdarhodzi¢. Svi prezivjeli nosioci su «Partizanske
spomenice 41», trojica su generali, ima i heroja.

2 Neke detalje o izlasku te grupe skojevaca iz Saraje-
va iznio je Hajrudin Mehinagi¢ u listu «Rad» od 27. 7.
1984. godine: «Dode vrijeme, mi treba da se skupimo,
negdje na Marijin Dvoru. Ali, kako oti¢i iz internata
kad profesori dezuraju? Bila je nedjelja, 8. mart, 1942,
dezurao je profesor Filipovi¢, poslije rata ¢uveni ori-
jentalista, dobitnik mnogih nagrada, i Avnojeve. Dobar
¢ovjek. Dusa. Mi ti se nekako izvucemo, neopazeno.
Krenemo sa Marin Dvora po grupama, dvojica - tro-
jica, ka Vracama. Dodemo blizu domobranske postaje.
Prodosmo bez ikakvih teskoca. Uspjeli smo! Sve bijase
kako valja! Idemo dalje, razumije se. Nismo mnogo
ni pjesacili kad poce da pada mrak. Zaustavimo se na
odredenom mjestu. S nama kurir Mjesnog komiteta,
onaj sa kojim smo sve razradivali, zna on i lozinku, koja
¢e nas bezbjedno odvesti u partizane. I tako: idemo ti
mi, idemo, kad nas neko zaustavi. Zasjeda. Kurir na-
prijed, ostali stoj! Ode kurir. Znaci raspoznavanja. Lo-
zinka. Odziv. Sve bijase kako valja, ja...» (Borko Gvoz-
denovi¢, Tako sam oti$ao u partizane, Sve bijase kako
valja (feljton), Rad, br. 80, od 27. 7. 1984., Beograd, 16)

ci (sa oziljcima i posljedicama laksih i tezih
ranjavanja), nakon zavr$etka rata, nastavili
svoj zivotni put kao visoki vojni rukovodio-
ci Jugoslovenske narodne armije.?

Medu zivima, donedavno je bio samo
general Ekrem Duri¢”

To su bez sumnje svijetli likovi antifa-
Sisticke proslosti Gracanice. Oni su znali
odabrati pravu stranu kad je bilo stani-pa-
ni. To je najvaznija ¢injenica. Sve ostalo u
njihovim biografijama, pa i u biografiji ge-
nerala Ekrema Duri¢a, moze biti samo gra-
da za neku uzbudljivu i istinitu porodi¢nu
ili psiholosku dramu ili mozda neku lijepu
romanti¢cnu pricu s odredenom dozom
avanturizma i mladalackih ideala.

%

Ekrem Duri¢ potice iz ugledne kadij-
ske familije gracanickih Durica, koja vuce
3 Esad Tihi¢, Omer Hamzi¢, Gracanica i okolina u
NOB-u i revoluciji, Gracanica 1988., 193.

porijeklo iz Foce. Roden je 9. 2. 1925. go-
dine u Bosanskom Petrovcu, dok se njegov
otac Smail-efendija nalazio na sluzbi kadije
u tamos$njem sreskom Serijatskom sudu.
Njegova majka Emina bila je kéerka Arif ef.
Mehinagica, rodena sestra Rifat-age i kadije
Ibrahim-efendije Mehinagica, u to vrijeme
najuglednijih ljudi Gracanice. Svoje rano
djetinjstvo Ekrem Duri¢ je proveo u Graca-
nici, posto je njegov otac, u meduvremenu,
dobio premjestaj iz Bosanskog Petrovca na
istu sluzbu u gracanickom Sreskom $erijat-
skom sudu. Osim Ekrema, Smail-efendija
je imao jo§ dva sina — Ahmeta i Nusreta
i tri kéerke -Lejlu, Subhiju (koja je rano
umrla) i Bahriju, koja Zivi u Sarajevu. To-
kom Drugog svjetskog rata, svi su bili na
strani NOP-a. Nusret i Bahrija djelovali su
u jednom gracanickom skojevskom aktivu,
Ahmet se, pocetkom 1942. prikljucio jed-
noj ustanickoj grupi u Kostajnici s kojom se
prebacio na Ozren, a odatle, nakon ranja-
vanja tokom cetnickog puca i dugotrajnog
ilegalnog lijecenja, prikljucio se jedinicama
2. proleterske divizije.

Ekrem Duri¢ je zavrsio osnovnu $kolu u
Gracanicu i 6 razreda Serijatske gimnazije
u Sarajevu., odakle je, zajedno sa ostalim
¢lanovima skojevske organizacije otisao u
Prvu proletersku brigadu. Prosao je Citav
ratni put brigade, borio se na svim ratisti-
ma, $irom jugoslavenskog prostora, osim
Makedonije, kraj rata docekao je sa svojim
jedinicama u Sloveniji. Bio je komesar ba-
taljona u Prvoj proleterskoj, omladinski i
skojevski rukovodilac Prve proleterske di-
vizije.

U mirnodopskom periodu, od 1945.
— 1985. godine vrsio je razne visoke voj-
no-politicke i diplomatske duznosti. Iz-
medu ostalog, bio je komandant brigade,
nacelnik $taba divizije, nadelnik Glavnog
staba TO BiH i vojni izaslanik SFR] za
Francusku i zemlje Beneluksa. Po zavrsetku
Drugog svjetskog rata zavrsio je visu par-
tijsku skolu, od 1950. do 1952. Visu vojnu

akademiju, od 1955. godine visoku ratnu
s$kolu u Parizu. Tokom svoje vojne karijere
stekao je ¢in generala.

Bio je ambasador SFR] u SR Vijetnamu
(od februara 1976. do kraja 1978. godine),
zatim poslanik u Narodnoj skupstini BiH
za opdinu Gracanica, te ¢lan Savjeta Repu-
blike. U posljednjim godinama Zivota bio je
jedan od aktivnijih ¢lanova Glavnog odbo-
ra SUBNOARA BiH.

Nikada nije prekidao svoje veze sa Gra-
¢anicom koju je uvijek smatrao svojim rod-
nim gradom.

Objavio je knjigu dnevnickih zapisa
“Moje godine u Vijetnamu”.

Odlikovan je sa vise domacih odlikova-
nja (izmedu ostalih i Partizanske spomeni-
ce 1941.), te dva visoka strana odlikovanja.

Posljednje godine zivota i jedan dio rata
(1992.-1995.) proveo je kao vojni penzioner
u Sarajevu, gdje je i umro, 5. 3. 2014. godine

%%

O Gracanlijama u Prvoj proleterskoj
nekada se dosta govorilo i pisalo, posebno
u periodu do 1990. godine. Njihova uloga
korektno je ocijenjena, uz odgovarajudi tre-
tman u lokalnoj vlasti i javnosti, narocito u
periodu poslije “pada Rankovi¢a” i opéeg
otopljavanja drustvenih odnosa u zemlji. S
tim u vezi, radi pojasnjenja, navedenih pro-
cesa treba reé¢i da su nakon Drugog svjet-
skog rata skoro dvije decenije u Gracanici
“vladali” komunisti¢ki kadrovi sa strane ili
mahom sa Ozrena. Njih je protezirao To-
dor Vujasinovi¢, koji je bio ratni koman-
dant ustanickih snaga na Ozrenu i to od
pocetka priprema ustanka u ljeto 1941., pa
do 18. 4. 1942. godine kada su ga otjerali
“njegovi” Cetnici, preuzevsi “stvar” u svoje
ruke. Medu “ovim” i “onim” partizanima u
Gracanici je uvijek bilo neke tihe surevnji-
vosti, ponekad i otvorene netrpeljivosti o
kojoj se uglavnom nije govorilo. Razlozi su
se mogli samo naslucivati.

Stoga, Cinjenice o uces¢u Gracanlija u
antifasistickom pokretu (u kojem su mnogi

izgubili i svoje Zivote), pa i Cinjenice o Ce-
tvorici Gracanlija iz Prve proleterske, nisu
mogle od Gracanice otkloniti hipoteku ¢ar-
$ije “sa manjkom revolucionarnih tradicija”
isto kao s$to ni ¢injenice o ¢etnic¢koj proslosti
Ozrena, nisu bile dovoljne da se sa ¢itavog
tog kraja razgrne lazni oreol partizanskog
kraja “sa viskom revolucionarnih tradici-
ja’; takoredi, sve do posljednjeg rata, kada
su maske definitivno spale i kada je sve to
“opecaceno” podizanjem spomen-obiljezja
glavnom cetnickom komandantu iz Dru-
gog svjetskog rata, generalu Drazi Mihajlo-
vi¢u u Petrovom Selu na Ozrenu.
%

Ekrem Duri¢ je pripadao onoj slavnoj
plejadi antifasistickih boraca, koji su se,
takorec¢i do posljednjih trenutaka svog zi-
vota borili upravo protiv svih oblika nacio-
nalizma i $ovinizma, ukazujuéi na njihovo
razarajuce dejstvo u zivom tkivu Bosne i
Hercegovine. Stupajuci u partizanske re-
dove, kako je i sam mnogo puta govorio,
bio je nadahnut komunisti¢ckim idealima
socijalne pravde i slobode, opéeg progresa
i blagostanja, suzivota i Titovog bratstva i
jedinstva....Mnogo godina kasnije poka-
zat Ce se kolika je to bila zabluda—njegova
i njegove generacije. Docekao je rusenje
tih ideala, gledajuéi svojim oc¢ima, u svojim
poznim penzionerskim godinama, kako se
njegova JNA, kojoj je vjerno sluzio jos od
Foce 1942. godine, stavlja u sluzbu onih
ideja protiv kojih je, zapravo, i krenula od
samog svog postanka i osnivanja, dajudi za-
kletvu Titu i partiji da nikada nece skrenuti
sa tog ¢asnog slobodarskog puta...

U jednom svog govoru jo$ prije neko-
liko godina upozorio je: “Nazalost, u BiH
su nacionalisticko-$ovinisticke pojave jos
u ozbiljnom narastanju. Nacionalisticke
i profasisticke snage nastoje da nasilnim
putem razore i uni$te tkivo BiH. Ove snage
otvoreno zagovaraju odcjepljenje pojedinih
dijelova zemlje u pogodnom momentu i
njihovo priklju¢enje drugoj drzavi. Za ova-

kav separatisticki koncept zalazu se i odre-
dene politicke partije..” Ova upozorenja,
svjedoci smo, nisu imala skoro nikakvog
odjeka... Stari partizan se tesko mirio sa s
tom cinjenicom...

%%

Kao penzionisani general JNA i aktivista
nove boracke organizacije partizana u BiH
(SABNORA BiH), koje se konstituisalo po-
slije Dejtona, nastavljajudi tradicije “slavnih
partizana” i Prve proleterske, Ekrem Duri¢
je u vise puta posjec¢ivao Gracanicu, ali za
razliku od nekadasnjih posjeta rodnom
kraju, u novim vremenima dolazio je sa
vidljivim tragovima ne samo poznih godi-
na, ve¢ i razocaranja svoje partizanske ge-
neracije, pa i nerazumijevanja nevesele bo-
sanske realnosti koja je obiljezavala putanju
od bezizlaza do neizvjesne beskonacnosti.
Ocigledno, njemu nije bilo lahko nositi
¢in penzionisanog generala jedne, uistinu,
slavne vojske koja je zavrsila na smetljistu
historije — kao nesto sasvim drugo.

Istina, u posljednje vrijeme sve se rjede
pojavljivao, nesto zbog narusenog zdravlja,
vise zbog nekih drugih razloga. Novo vri-
jeme, novi lokalni zvanicnici, nove politike
odavno su bacili generale u zaborav. Osim
rijetkih poziva onih organizacija koje na-
stavljaju partizansku tradiciju (SUBNOAR,
Udruzenje “Josiop Broz Tito”), niko vise u
Gracanici nije imao vremena za generala.
Partizanske price i legende malo koga su
interesovale. Nekada rado viden gost medu
uglednim Gracanlijama, ve¢ je bio zabo-
ravljen, s izuzetkom rijetkih pojedinaca,
ve¢ odavno starih ljudi, koji pamte gene-
rala iz nekih boljih vremena. A pamte ga
kao ambasadora, vojnog atasea, negdje u
visinama diplomatije jedne ugledne zemlje
ili iz nekih visokih vojnih zapovjedni$tava
glavnog grada drzave koje vise nema — kao
$to nema ni JNA u kojoj je gradio svoju bli-
stavu karijeru. I on je, ruku nasrce, imao
tada malo vremena za Gracanicu. Cesto je
to i sam sebi prebacivao.

Sje¢am se njegovih posjeta i dolazaka,
kada su ga rado pozivali lokalni politic¢ari
na razne svetkovine i obiljezavanja, vise
sebe radi. Rado se odazivao proslavama
raznih godis$njica i jubileja iz lokalnog re-
volucionarnog kalendara, bio je rado viden
gost u $kolama, preduzeé¢ima mjesnim za-
jednicama...

Mnogo kasnije, u njegovim poznim
penzionerskim danima, nakon svega §to
nam se u meduvremenu desilo, na rusevi-
nama mladalackih iluzija nekada$njih pro-
letera—i njegovoj Gracanici odjednom se
pocelo negdje zuriti. Generali ionako vise
nisu u modi. Pa ni Titovi.

Ipak, ipak...

“Imena Gracanlija iz Prve proleterske
moraju imati svoje mjesto u svakom pro-
misljanju o sudbini Bo$njaka muslimana na
ovom prostoru, a posebno u trazenju odgo-
vora na pitanje: “Jesu li Bosnjaci muslima-
ni u Drugom svjetskom ratu bili na pravoj
strani?”... Oni ne smiju biti zaboravljeni i
“adaktirani” Uostalom njima je sada sve-
jedno. Nije Gracanici? Zasto?

Zato $to su likovi gracanickih partizana,
uglavnom bez mrlje.

Oni su najbolji dokaz antifasisticke
proslosti i tradicije Gracanice, koja se po-
tvrdila i tokom posljednjeg rata za Bosnu i
Hercegovinu.

Oni su najbolji dokaz jedne antifasi-
sticke vertikale koju neki namjerno ili zbog
vlastitih gluposti negiraju.

Hipoteku “ustaskog kraja” Gracanica je
nosila dugo poslije Drugog svjetskog rata
i to platila previsokom cijenom. Jesmo li
izvukli pouke iz toga?

Gracanica nema razloga da se stidi svo-
jih partizana, naprotiv.

Gracanlije iz Prve proleterske bili su
“koljenovidi”. Otisli su u “Sumu” iz ubjede-
nja i Cistih ideala, a ne “pod moranje” i iz
nuzde kao sto je najce$ce i bilo. I kasnije—
kad su se mnogi njihovi drugovi i “drugovi”
grabili za materijalna dobra i privilegije,
pljuju¢i sami po sebi i po cuvenom parti-
zanskom moralu, ostali su na visini svog
dostojanstva i morala koji su nosili iz po-
rodice — siti ljudi, ljudeskare, koljenovidi i
gospoda.

Sva trojica prezivjelih Gracanlija iz Prve
proleterske proveli su u redovima one voj-
ske punih 40 godina: od prvih legendarnih
dana njenog nastajanja, Casnog rasta i ra-
zvoja, tu negdje, do prvih pocetaka njenog
posrtanja. Prije definitivnhog sunovrata te
vojske, i sami su postali svjesni da to odav-
no nije vi$e bila ona vojska kojoj su dali svo-
je najbolje godine. Kao i mnogi iz njihove
generacije, dostojanstveno i hrabro, dubo-
ko u zrelim godinama, podnosili su rusenje
svojih mladalackih ideala, ali nikada u njih

nisu prestali vjerovati™*

4  Omer Hamzi¢, Gracanlije u Prvoj proleterskoj,
Gracanicki glasnik, 36/XII, 56



